
79,325 96,500

नीमच 22 अप्रैल (निप्र)। 
मंगलवार को ज्ञानोदय इंटरनेशनल 
स्कूल में सीबीएसई की पर्यावरण 
संरक्षण की मुहीम के अंतर्गत 
विश्व पृथ्वी दिवस के अवसर पर 
पर्यावरण के प्रति जागरूक करने 
के उद्देश्य से विभिन्न कार्यक्रमों का 
आयोजन किया गया। बच्चों के 
लिए गतिविधियां हुईं। इसमें बच्चों 
ने रंग-बिरंगी पेंटिंग और रचनात्मक 
चित्रकला से पर्यावरण संरक्षण 
का संदेश दिया। बच्चों ने इससे 
संबंधित अपनी कला का प्रदर्शन 
किया। इस मौके स्कूल विभिन्न 
कार्यक्रमों का आयोजन किया गया, 
जिसमे, कोलाज मेकिंग व पोस्टर 
मेकिंग प्रतियोगिताओं से बच्चों ने 
धरती बचाओ जीवन बचाओ का 
संदेश दिया। बच्चों को पृथ्वी दिवस 
मनाने के कारण को बताया। बच्चों 
को प्राकृतिक संसाधनों के संरक्षण 
के महत्व के बारे में जागरूक करने 
और उन्हें अपने पर्यावरण की रक्षा 
में योगदान देने के लिए प्रेरित करने 
के लिए कई तरह के कार्यक्रम 
आयोजित किए गए। जागरूकता 
पैदा करने के लिए पूरे स्कूल में 
पोस्टर और बैनर लगाए गए । 
छात्रों ने अपनी-अपनी कक्षाओं में 
आत्मनिर्भर ग्रह पृथ्वी को संतुलित 
और संरक्षित करने की शपथ ली। 
मुख्य अतिथि श्री दशरथ अखंड 
(वन विभाग) ने स्कूल ई- पत्रिका 

उडान का विमोचन किया गया 
अतिथि ने कहा कि प्रकृति को 
नष्ट न करें। उसके संरक्षण में 
योगदान दें। कहा कि प्रदूषण नहीं 
फैलाएं, बच्चों को इस संबंध में 

समझाएं और पर्यावरण संरक्षण, 
वृक्षारोपण, प्रकृति सरक्षंण, पानी 
बचाएं, पर्यावरण सुरक्षित का 
संकल्प दिलाया ।विशेष अतिथि में 
डॉ किरण नाहटा ने कहा कि 22 

अप्रैल को मनाया जाने वाला विश्व 
पृथ्वी दिवस एक वैश्विक पहल है, 
जिसका उद्देश्य पर्यावरण के प्रति 
जागरूकता फैलाना और इसके 
संरक्षण के लिए लोगों को प्रेरित 

करना है। डॉ. प्रीति तिवारी ने कहा 
कि यह दिन सामूहिक जिम्मेदारी 
की भावना को भी प्रोत्साहित 
करता है, और लोगों को यह 
याद दिलाता है कि पानी बचाने, 
प्लास्टिक का कम उपयोग करने, 
पेड़ लगाने या कचरा पुनः उपयोग 
में लाने जैसे छोटे लेकिन निरंतर 
प्रयास भी बड़े बदलाव ला सकते 
हैं। संस्था प्राचार्य प्रदीप कुमार 
पांडे कहा कि आज जिस तरह से 
प्रकृति का दोहन हो रहा है उससे 
वैश्विक स्तर पर हमारे भविष्य के 
लिए चिंता होना स्वाभाविक है। 
विद्यालय की निदेशिका डॉ. गरिमा 
चौरसिया ने बताया कि 22 अप्रैल 
को दुनिया भर में पर्यावरण संरक्षण 
के लिए समर्थन प्रदर्शित करने के 
लिए पृथ्वी दिवस का आयोजन 
किया जाता है। पृथ्वी को बचाने 
के लिए पर्यावरण संरक्षण जरूरी 
है। हर व्यक्ति को साल में कम से 
कम एक पेड़ लगाना चाहिए और 
उसकी देखभाल करनी चाहिए। 
वृक्षारोपण से कई फायदे हैं। इससे 
हमें फल मिलते हैं, राहगीरों को 
छाया मिलती है और पक्षियों को 
आश्रय मिलता है। उन्होंने कहा 
कि आने वाला समय वृक्षारोपण 
के लिए उपयुक्त है, इसलिए अभी 
से तैयारी कर लेनी चाहिए। इस 
अवसर पर विद्यालय के सभी 
शिक्षक मौजूद रहे।

ज्ञानोदय इंटरनेशनल में विश्व पृथ्वी दिवस मनाया

नीमच 22 अप्रेल (िनप्र)। 
नायब तहसीलदार कुकडेश्वर 
नवीन छत्रोले ने बताया, कि 
मुख्यमंत्री डॉ.मोहन यादव द्वारा 20 
अप्रेल 2025, को रामपुरा में नायब 
तहसीलदार कुकडेश्वर के नवीन 
भवन टप्पा कार्यालय भवन का 
लोकार्पण किया गया है। कुकडेश्वर 
नायब तहसीलदार कार्यालय/
न्यायालय एवं कार्यालयीन कार्य 
आज 23 अप्रेल 2025 से नियमित 
रूप से टप्पा कार्यालय कुकडेश्वर 
के शासकीय चिकित्सालय के पास 
स्थित नवीन भवन में संचालित 
होंगे।

नीमच 22 अप्रेल (िनप्र)। 
कलेक्टर हिमांशु चंद्रा के निर्देशन 
तथा जिला आबकारी अधिकारी 
एनपी सिंह एवं एडीईओ बीएल 
सिंगाडा के मार्गदर्शन में आबकारी 
उपनिरीक्षक वृत्त नीमच पूर्व संजय 
कुमार कवारे के नेतृत्व में जिला 
आबकारी दल ने पुलिस थाना 
नीमच सिटी के स्टाफ के साथ 
अवैध मदिरा निर्माण, विक्रय एवं 
संग्रहण-परिवहन करने वालों के 
विरुद्ध संयुक्त कार्यवाही करते हुए 
मंगलवार को ग्राम चड़ोली की 

बांछड़ा बस्ती के आसपास तालाब, 
नालों, पहाड़ी सुनसान जंगलों आदि 
में संदिग्ध स्थानों पर दबिश देकर 
लगभग 45 लीटर महुआ निर्मित 
हाथ भट्टी देशी मदिरा एवं 1800 
किलो महुआ लहान ज़ब्त कर, 
मध्य प्रदेश आबकारी अधिनियम के 
1915 की धारा 34(1) के तहत 
तीन  प्रकरण दर्ज किये गये है। 
जप्त मदिरा एवं महुआ लहान का 
बाजार मूल्य लगभग एक लाख 90 
हजार रुपये है । जिला आबकारी 
अधिकारी नीमच ने उक्त जानकारी 

देते हुए बताया, कि विभाग द्वारा 
मंगलवार को की गई इस संयुक्त 
कार्यवाही में आबकारी उपनिरीक्षक 
पंकज राठौड़, दीपक आंजना , 
पुलिस सहायक उपनिरीक्षक अनिल 
राजपुरोहित, पुलिस मुख्य आरक्षक 
भूपेंद्र भाहोरिया, पुलिस आरक्षक 
दशरथ, भगतराम, महेंद्र आबकारी 
आरक्षक गोपाल शर्मा,महेश 
गेहलोद, विलास दगिया, बलवंत 
भाटी आदि का सराहनीय सहयोग 
रहा हैं। इस प्रकार की कार्यवाही 
जिले में निरंतर जारी रहेगी।

अवैध मदिरा विनिर्माण, संग्रहण एवं विक्रय के विरुद्ध आबकारी व पुलिस की संयुक्त कार्रवाई

1800 किलो महुआ लहान जप्त, तीन प्रकरण दर्ज

पिपलिया मण्डी 22 अप्रैल (निप्र)। उधार दिए 50 रुपए एक साल 
बाद मांगे तो मारपीट की। पुलिस ने पिता-पुत्र सहित 3 पर केस दर्ज 
किया। नारायणगढ़ अहीर मोहल्ला निवासी विजय पिता मोहनलाल यादव 
ने नारायणगढ़ थाने पर शिकायत दर्ज कराई कि मैंने कृष्णकुमार खटीक 
को एक साल पहले 50 रुपए उधार दिए थे, वापस मांगे तो कृष्णकुमार 
ने उसके बेटे सचिव व प्रकाश पिता लालचंद खटीक के साथ मिलकर 
गाली-गलौज की व हाथ-मुक्कों से मारपीट की, जिससे नीचे गिर गया 
और सिर में चोंट लगने से खून निकलने लगा। पुलिस ने तीनों पर केस 
दर्ज किया।

उधार दिए रुपए मांगे तो पीटा 
पिता-पुत्र सहित 3 पर केस दर्ज

पिपलिया मण्डी 22 अप्रैल 
(निप्र)। दुर्घटना के मामले में 
पुलिस ने केस दर्ज किया। बोरखेड़ी 
चारण निवासी चेनराम पिता 
रमेशचन्द सूर्यवंशी ने नारायणगढ़ 
थाने पर शिकायत दर्ज कराई मैं 
बाइक से पत्नी गंगाबाई के साथ 
कुकडेश्वर रिश्तेदारी में जा रहा 
था, इसी दौरान खेड़ा फिरोजाबाद 
व अरनिया जटिया के बीच बाइक 
(एमपी 14 एनबी 0332) पर 
सवार दौबड़ा निवासी सूरज पिता 
प्रकाश सूर्यवंशी ने टक्कर मार दी, 
जिससे मुझे व मेरी पत्नी को चोंटे 
आई। पुलिस ने आरोपी के खिलाफ 
केस दर्ज किया।

बाइक की टक्कर से 
घायल, केस दर्ज

आज से कुकडेश्वर के नवीन 
भवन में नियमित रूप से 

संचालित होगा टप्पा कार्यालय

पिपलिया मण्डी 22 अप्रैल (निप्र)। कार की टक्कर से कार क्षतिग्रस्त 
हो गई। पुलिस ने केस दर्ज किया। बेड़ा (राजस्थान) निवासी कपड़ा 
व्यापारी गोपालकृष्ण कुम्हार ने पिपलियसा थाने पर शिकायत दर्ज कराई 
कि मैं बेटे करण के साथ कार (आरजे 22 सीसी 5589) से नीमच की 
ओर जा रहा था कि पिपलियामंडी में महू-नीमच मार्ग पर टेकरी बालाजी 
के यहां पीछे से आ रही कार एमपी 44 सीए 3421 के ड्राइवर ने तेज व 
लापरवाहीपूर्व कार चलाकर ओवरटेक करते हुए साइड से टक्कर मार दी, 
जिससे कार क्षतिग्रस्त हो गई। पुलिस ने केस दर्ज किया।

पिपलिया मण्डी 22 अप्रैल 
(निप्र)। ट्रक की टक्कर से रोड़ 
क्रास कर रहा व्यक्ति घायल हो 
गया। सुबह 10.30 बजे फोरलेन 
पर थड़ोद बालाजी के यहां रोड़ 
क्रास कर रहे बोतलगंज निवासी 
दशरथसिंह पिता अर्जुनसिंह को ट्रक 
(एचआर 55 एक्यू 5623) के 
ड्राइवर ने तेज व लापरवाहीपूर्वक 
चलाकर टक्कर मार दी। जिससे 
दश्ज्ञरथसिंह घायल हो गया। सिर 
व कान में गंभीर चोंट आई। जिन्हें 
एम्बूलेंस ने मंदसौर भर्ती कराया। 
पुलिस ने सुरेन्द्रसिंह पंवार की 
रिपोर्ट पर ट्रक ड्राइवर पर केस दर्ज 
किया।

इंदौर में सोना एक लाख के पार, पहली 
बार नगद में 99500 रुपये बिका

ट्रक की टक्कर से 
राहगीर घायल

कार ने मारी कार को टक्कर

इंदौर 22 अप्रैल (एजेंसी)। 
अंतरराष्ट्रीय और राष्ट्रीय स्तर 
पर सोना रोजाना नए-नए रिकार्ड 
की ओर अग्रसर है। मंगलवार 
को इंदौर में सोना केडबरी पिछले 
सारे रिकार्ड को तोड़ता हुआ नगद 
में 2300 रुपये बढ़कर 99500 
और आरटीजीएस में 1800 रुपये 
बढ़कर 10100 रुपये प्रति दस 
ग्राम की नई ऊंचाई पर पहुंच गया। 
पिछले दो कारोबारी दिवस में सोने 
के दाम करीब 4150 रुपये प्रति 
दस ग्राम पर बढ़ चुके हैं। शनिवार 
को इंदौर में सोना 95350 रुपये 
बिका था। 

इससे पहले सोने ने इतने ऊंचे 
दाम कभी नहीं देखे। व्हाइट हाउस 

के आर्थिक सलाहकार केविन हैसेट 
ने पिछले दिनों कहा कि राष्ट्रपति 
ट्रंप और उनकी टीम फेड अध्यक्ष 
जेरोम पावेल को बर्खास्त करने की 
संभावना पर अध्ययन जारी रखे 
हुए हैं।

ट्रंप ने सोमवार को फेड से 
दरें कम करने का अपना आह्वान 
दोहराया और कहा कि अगर फेड 
तुरंत ब्याज दरें नहीं घटाता है तो 
अमेरिकी अर्थव्यवस्था धीमी हो 
सकती है। पिछले सप्ताह, पावेल 
ने कहा था कि केंद्रीय बैंक निकट 
भविष्य में ब्याज दरों में कटौती 
करने के लिए तैयार नहीं है। 
उन्होंने नए टैरिफ से उत्पन्न होने 
वाले संभावित मुद्रास्फीति दबाव 
और आर्थिक अनिश्चितताओं का 
हवाला दिया।

ट्रंप की टेरिफ अनिश्चितता 
के बाद अब उन्होंने फेड चेयरमैन 
पावेल को भला बुरा कहा है और 
सोशल मीडिया के माध्यम से जल्द 
ही फेड चैयरमेन को बदलने की भी 
बात की है।

उल्लेखनीय है कि ट्रंप चाहते 

हैं की ब्याज दरें जल्द से घटनी 
चाहिए और फेड अध्यक्ष पावेल 
चाहते हैं कि अभी स्थिति को भांप 
कर और टैरिफ का असर देखने के 
बाद स्थिति समझ कर ब्याज दरों 
पर निर्णय लेना चाहिए।

कामेक्स पर सोना वायदा 
बढ़कर 3457 डॉलर तक जाने के 
बाद ऊपर में 3499 डॉलर और 
नीचे में 3411 डॉलर प्रति औंस 
और चांदी ऊपर में 32.66 डालर 
तक जाने के बाद 32.95 डालर 
और नीचे में 32.21 डॉलर प्रति 
औंस पर कारोबार करता देखी गई।

सोना केडबरी रवा नकद में 
99500 सोना (आरटीजीएस) 
101000 सोना 22 कैरेट 92100 
रुपये प्रति दस ग्राम रहा। सोमवार 
को सोना 97200 रुपये पर बंद 
हुआ।

चांदी चौरसा 97400, चांदी 
आरटीजीएस 97400 चांदी टंच 
97500 रुपये प्रति किलो और 
चांदी सिक्का 1100 रुपये प्रति नग 
बिका। शनिवार को चांदी 97600 
रुपये पर बंद हुई थी।

नई िदल्ली 22 अप्रैल 
(एजेंसी)। दक्षिण कश्मीर के 
प्रमुख पर्यटक स्थल पहलगाम 
में आतंकियों ने पर्यटकों पर 
हमला कर दिया, जिसमें 2 लोगों 
की मौत हो गई. इसके हमले के 
बाद सुरक्षा एजेंसियां अलर्ट पर 
है. इस बीच प्रधानमंत्री नरेंद्र 
मोदी ने कहा कि हमला करने 
वालों को बख्शा नहीं जाएगा. 
उन्होंने कहा, "मैं जम्मू-कश्मीर 
के पहलगाम में हुए आतंकी 
हमले की कड़ी निंदा करता हूं. 
जिन लोगों ने अपने प्रियजनों 
को खो दिया है, उनके प्रति मेरी 
संवेदना है. मैं प्रार्थना करता हूं 
कि घायल लोग जल्द से जल्द 
ठीक हो जाएं ।

पीएम मोदी ने कहा, "प्रभावित 

लोगों को हर संभव सहायता प्रदान 
की जा रही है. इस जघन्य कृत्य 
के पीछे जो लोग हैं, उन्हें न्याय 
के कटघरे में लाया जाएगा...
उन्हें बख्शा नहीं जाएगा. उनका 
नापाक एजेंडा कभी सफल नहीं 
होगा. आतंकवाद से लड़ने का 
हमारा संकल्प अडिग है और यह 
और भी मजबूत होगा । पहलगाम 
हमले के बाद गृह मंत्री अमित शाह 
ने इमरजेंसी बैठक बुलाई जिसमें 
आईबी चीफ, गृह सचिव बैठक 
शामिल हुए. बैठक के बाद गृह 
मंत्री श्रीनगर पहुंच गए. गृह मंत्री ने 
प्रधानमंत्री नरेंद्र मोदी को इस घटना 
की जानकारी दी, जिसमे बाद 
पीएम ने उन्हें घटनास्थल पर जाने 
के लिए कहा. गृह मंत्री अमित शाह 
ने कहा कि उन्होंने प्रधानमंत्री मोदी 

को घटना के बारे में जानकारी दी 
है और आतंकवादी हमले के बाद 
वीडियो कॉन्फ्रेंस के जरिये संबंधित 
अधिकारियों के साथ बैठक की ।

कड़ी कार्रवाई करेंगे - 
केंद्रीय गृह मंत्री अमित शाह ने 
कहा, ‘‘जम्मू-कश्मीर के पहलगाम 
में पर्यटकों पर हुए आतंकी हमले 
से दुखी हूं. मेरी संवेदनाएं मृतकों 
के परिजनों के साथ हैं. इस जघन्य 
आतंकी हमले में शामिल लोगों 
को बख्शा नहीं जाएगा और हम 
अपराधियों पर कड़ी कार्रवाई करेंगे. 
उन्हें कड़ी से कड़ी सजा देंगे.’’ गृह 
मंत्री ने कहा, ‘‘मैं सभी एजेंसियों 
के साथ सुरक्षा समीक्षा बैठक करने 
के लिए शीघ्र ही श्रीनगर रवाना 
हो रहा हूं.’’ प्रधानमंत्री नरेंद्र मोदी 
फिलहाल सऊदी अरब में हैं ।

जम्मू-कश्मीर 
के पहलगाम में 
पर्यटकों पर आतंकी 
हमले के बाद 
जम्मू-कश्मीर में 
हाई अलर्ट जारी 
किया गया है। 
केंद्रीय गृह मंत्री 
अमित शाह भी 

श्रीनगर पहुंच गए हैं। अमित शाह कश्मीर के हालातों की समीक्षा के 
लिए उच्चस्तरीय बैठक की अध्यक्षता भी करेंगे। बैठक में सेना, जम्मू-
कश्मीर पुलिस, खुफिया एजेंसियों और प्रशासनिक अधिकारियों के साथ 
रणनीति बनाने को लेकर चर्चा की जाएगी। वहीं, हमले के बाद जंगल 
में छिपे आतंकियों की तलाश में बड़े पैमाने पर सर्च ऑपरेशन चल रहा 
है। डॉग स्क्वॉड और हेलीकॉप्टरों की मदद भी आतंकियों की तलाश में 
ली जा रही है। सूत्रों के मुताबिक हमले में 26-27 लोगों के मारे जाने 
की आशंका है। तमाम सिक्योरिटी फोर्सेज के चीफ और बड़े अधिकारी 
भी जल्द कश्मीर पहुंच सकते हैं। सूत्रों के मुताबिक केंद्रीय गृह मंत्री ने 
आर्मी, सीआरपीएफ, बीएसएफ, पुलिस और आईबी अधिकारियों को 
आतंकियों को मुंहतोड़ जवाब देने के लिए कहा है। पूरे इलाके की 15 
मुख्य पाइंट्स में घेराबंदी की गई है। आतंकियों की तलाश में सेना की 
विक्टर फोर्स समेत घातक टुकड़ियां उतारी गई हैं। ड्रोन और हेलीकॉप्टर 
से भी नजर रखी जा रही है। पूरे इलाके की घेराबंदी कर तलाशी 
अभियान शुरू कर दिया गया है।

हाई अलर्ट के बीच अमित 
शाह पहुंचे श्रीनगर

जम्मू-कश्मीर में पुलवामा के बाद सबसे बड़ा हमला 
26 मौतें : आतंकियों ने टूरिस्ट के नाम पूछकर गोली मारी

आतंकियों की 15 पॉइंट्स पर घेराबंदी, इजराइल-इटली के 2 टूरिस्ट मारे गए

नई दिल्ली। कांग्रेस ने जम्मू-कश्मीर के पहलगाम 
में निर्दोष पर्यटकों पर बर्बर आतंकी हमले की कड़ी 
¨निंदा करते हुए कहा है कि पूरा देश सीमा पार 
आतंकवाद के खिलाफ एकजुट है। पहलगाम आतंकी 
हमले को मानवता पर धब्बा बताते हुए पार्टी ने कहा है 
कि जम्मू-कश्मीर में सामान्य स्थिति के खोखले दावे 
करने की बजाय केंद्र सरकार को जवाबदेही लेते हुए 
इसके खिलाफ ठोस कदम उठाने चाहिए।

कांग्रेस अध्यक्ष मल्लिकार्जुन खरगे, लोकसभा में 
नेता विपक्ष राहुल गांधी तथा पार्टी महासचिव प्रियंका 
गांधी वाड्रा समेत पार्टी के तमाम नेताओं ने एक सुर में 
पर्यटकों की बर्बर हत्या पर आक्रोश जाहिर करते हुए 

पीडि़त परिवारों के प्रति गहरी संवेदना जताई।कांग्रेस 
अध्यक्ष खरगे ने पहलगाम हमले की की खबर आते 
ही एक्स पर पोस्ट में कहा कि वे निर्दोष पर्यटकों पर 
कायराना आतंकी हमले की कड़ी निंदा करते हैं।

पूरा देश सीमा पार आतंकवाद के खिलाफ एकजुट 
है। खरगे ने कहा कि रिपोर्टों से पता चलता है कि कई 
अनमोल जानें चली गई हैं। कांग्रेस की ओर से पीडि़तों 
के परिवारों के प्रति हार्दिक संवेदना तथा घायलों के 
लिए प्रार्थना करते हुए खरगे ने कहा कि भारत की 
राष्ट्रीय सुरक्षा सर्वोपरि है और हम भारत सरकार से 
इसे सुनिश्चित करने के लिए सुधारात्मक उपाय करने 
का आग्रह करते हैं।

खोखले दावे नहीं, सख्त कदम उठाए सरकार

मालवा फर्स्ट

नीमच 22 अप्रेल (िनप्र)। जिला चिकित्सालय नीमच के ट्रामा सेंटर में चिकित्सकों और नर्सिग स्टाफ ने 
विश्व पृथ्वी दिवस मनाया। सिविल सर्जन डॉ.महेन्द्र पाटिल के निर्देशन में आयोजित कार्यक्रम में जागरूकता 
संदेश देती रंगोली बनाई गई और उपस्थित अधिकारियों-कर्मचारियों को सिविल सर्जन ने अपने आस-पास के 
क्षेत्र को साफ-सुथरा रखने, पानी और बिजली का इस्तेमाल सोच-समझकर करने, प्लास्टिक का उपयोग कम 
से कम करने, पेड़ लगाने एवं पृथ्वी को स्वच्छ और हरा-भरा रखने की शपथ दिलाई।

नीमच 22 अप्रेल (िनप्र)। 
कलेक्टोरेट सभाकक्ष नीमच में 
मंगलवार को जिला पंचायत 
सी.ई.ओ.अमन वैष्णव एवं एडीएम 
श्रीमती लक्ष्मी गामड़ ने जनसुनवाई 
करते हुए 115 आवेदकों की 
समस्याएं सुनी और उनका 
निराकरण करने के निर्देश संबंधित 
अधिकारियों को दिए ।

जनसुनवाई में जाट निवासी 
अब्दुल हकिम,पिपलिया मंडी की 
श्रीमती प्रेमलता भाटी,जेतपुरा की 
श्रीमती पुष्पाबाई,कनावटी के सुन्दर 
डागर, जालीनेर की सोहनबाई, 
चीताखेड़ा की अवंतिबाई, नीमच 
सिटी के अब्दुल मजीद,ग्राम 

दारू के प्रकाश नाथ, मनासा के 
यश चौहान,  बंगीचा नं 10 के 
रवि कुमार, बरथुन के राजेन्द्र 
सिंह, गिरदौडा के किशन सिंह, 
स्टेशन रोड नीमच के सुगना 
बाई, खातीखेडा के सुखलाल, 
दुरगपुरा के जयचंद्र, जयसिहपुरा 
के बाबूलाल, तारापुर के जगदीश 
कुमावत, सकरानी के राधेश्याम 
,हाडीपिपल्या के जमनालाल, जावी 
के भंवरलाल, बघाना के दिलीप, 
नाका नं4 नीमच की बेगमबानो, 
चंद्रपुरा की धापुबाई, माधवगंज 
मोहल्ला नीमच के मो.सोहेल, 
सिंगोली की कंचनबाई, महागढ़ के 
अशरु मंसुरी, अंबेडकर कॉलोनी 

नीमच के कन्हैयालाल, अठाना के 
प्रेमचंद्र, हतुनिया के कवरलाल, 
बंगाली कॉलोनी के कमल, 
अखेपुर की पुष्पाबाई ने भी अपनी 
समस्याओं से संबंधित आवेदन 
प्रस्तुत कर अपनी समस्याएं सुनाई 
। एडीएम ने संबंधित अधिकारियों 
को जनसुनवाई में प्राप्त सभी 
आवेदनों का तत्परतापूर्वक 
निराकरण कर, संबंधित को 
समय-सीमा मे अवगत कराने 
के निर्देश दिए हैं। इस मौके पर 
संयुक्त कलेक्टर डॉ.ममता खेडे, 
राजेश शाह, एसडीएम संजीव साहू 
सभी डिप्टी कलेक्टर्स एवं जिला 
अधिकारी उपस्थित थे।

जिला पंचायत सी.ई.ओ. एवं एडीएम ने की 
जनसुनवाई-115 आवेदकों की सुनी समस्याएं

जिला चिकित्सालय नीमच में मनाया विश्व पृथ्वी दिवस

नीमच 22 अप्रैल (िनप्र)। 
जिले के सभी सीएमओ एवं 
जनपद सीईओ अभियान चलाकर, 
15 मई 2025 तक शतप्रतिशत 
हितग्राहियों के समग्र ई-केवायसी 
का कार्य पूर्ण करवाए। जिससे, 
कि पात्र हितग्राहियों को शासन की 
योजनाओं का हितलाभ मिलने में 
कोई असुविधा ना हो। यह निर्देश 
जिला पंचायत सीईओ अमन 
वैष्णव ने मंगलवार को कलेक्टोरेट 
सभाकक्ष नीमच में समय सीमा 
पत्रों के निराकरण की साप्ताहिक 
समीक्षा बैठक में सभी एसडीएम 
सभी सीएमओ एवं जनपद सीईओ 
को दिए। बैठक में एडीएम श्रीमती 
लक्ष्मी गामड़, तीनों जनपद सीईओ 
एवं जिले की सभी नगरीय निकायों 
के सीएमओ उपस्थित थे।

नरवाई जलाने पर की जाए 
सख्त कार्यवाही - जिला पंचायत 
सीईओ अमन वैष्णव ने बैठक में 
निर्देश दिए,कि जिले में नरवाई 
जलाने पर प्रतिबंध लगाया जा चुका 

है। ऐसे में नरवाई जलाने पर राजस्व 
अधिकारी संबंधितों के विरूद्ध सख्त 
कार्यवाही करें। दोषियों के विरूद्ध 
नियमानुसार अर्थदण्ड आरोपित 
कर, अर्थदण्ड की वसूली भी करें। 

उन्होने सभी एसडीएम, तहसीलदार 
को नरवाई जलाने वालों पर कड़ी 
निगरानी रखने के निर्देश भी दिए। 

बैठक में ई-गर्वनेंस जिला 
प्रबंधक संदीप पाटीदार ने बताया, 

कि सभी जनपदों एवं नगरीय 
निकायों को जिन हितग्राहियों की 
ई-केवायसी हो गई है और जिनकी 
ई-केवायसी नहीं हुई है, उनकी 
सूची उपलब्ध करा दी है। जो वार्ड 
प्रभारी एवं कर्मचारी मोबाईल एप्प 
से ईकेवायसी का कार्य करेंगा, उसे 
प्रति ई-केवायसी 14 रूपये के मान 
से प्रोत्साहन राशि का भुगतान किया 
जाएगा। जिला पंचायत सीईओ 
वैष्णव ने निर्देश दिए, कि प्रत्येक 
नगरीय निकाय को प्रति वार्ड प्रभारी, 
प्रतिदिन 50-50 ई-केवायसी 
करवाने का लक्ष्य रखकर, कार्य 
करना है। वे यह लक्ष्य प्राप्त करें। 
साथ ही ग्रामीण क्षेत्रों में ई-केवायसी 
के लिए शिविर आयोजित कर, शेष 
ई-केवायसी कार्य पूर्ण करने के 
निर्देश भी दिए।

अभियान चलाकर समग्र ई-केवायसी का कार्य शीघ्र पूर्ण करवाएं - वैष्णव
जिला पंचायत सीईओ जिला अधिकारियों की बैठक में दिए निर्देश

नीमच 22 अप्रेल (िनप्र)। 
राष्ट्रीय स्वास्थ्य मिशन म.प्र.के 
निर्देशानुसार स्वास्थ्य संस्थाओं को 
फायर सेफ्टी मानकों के अनुरूप 
विकसित करने और संस्था में 
कार्यरत सभी चिकित्सकों, नर्सिंग 
स्टॉफ और सपोर्ट स्टाफ को 
आगजनी की घटनाओं के प्रति 
निरंतर जागरूक व प्रशिक्षित करने 
के लिए 21 से 26 अप्रेल तक 
फायर सेफ्टी सप्ताह का आयोजन 
किया जा रहा हैं । सिविल सर्जन 
डॉ.एस.पािट‍ल ने बताया, कि इस 
वर्ष एकजुट हो, अग्नि सुरक्षित 

भारत को प्रज्जवलित करें, की थीम 
पर जिला चिकित्सालय में फायर 
सेफ्टी सप्ताह अंतर्गत विभिन्न 
गतिविधियों का आयोजन किया 
जा रहा हैं। इसी क्रम में सोमवार 
को वेबिनार के माध्यम से समस्त 
स्टॉफ को फायर सेफ्टी से संबंधित 
प्रशिक्षण दिया गया। 22 अप्रेल 
को शपथ दिलाई गई व 23 अप्रेल 
को फायर मॉकड्रिल का आयोजन 
किया जा रहा है। 24 व 25 
अप्रेल को नर्सिंग और पैरामेडिकल 
स्टॉफ के लिए क्विज व पोस्टर 
प्रतियोगिताएं आयोजित की जाएगी।

जिला चिकित्सालय नीमच में फायर सेफ्टी 
सप्ताह 21 से 26 अप्रेल तक आयोजित

नीमच 22 अप्रेल (िनप्र)। 
एडीएम श्रीमती लक्ष्मी गामड़ ने 
बताया, कि म.प्र.विधानसभा कृषि 
विकास समिति की उज्जैन में 22 
अप्रेल 2025 को सम्पन्न बैठक में 
लिए गए निर्णय अनुसार समिति 
का नीमच एवं मंदसौर जिले में 
प्रस्तावित अध्ययन दौरा अपरिहार्य 
कारणों से निरस्त कर दिया गया है।

कुकड़ेश्वर 22 अप्रैल (निप्र)। 
नीमच जिला पुलिस अधीक्षक 
अंकित जायसवाल के निर्देशानुसार 
पुलिस थाना कुकड़ेश्वर में पुलिस 
थाना प्रभारी सौरभ शर्मा द्वारा 
आमजन से जन संवाद किया गया। 
वर्तमान के डिजिटल क्रांति के 
इस युग में साइबर ठगी के मामले 
बढ़ते जा रहे हैं। साइबर ठगी से 
बचने के लिए लोगों को जागरूक  
रहने की जरूरत है। थाना प्रभारी 
सौरभ शर्मा ने आमजन को जन 
संवाद करते हुए बताया कि हमारा 
ज्यादातर काम ऑनलाइन हो गया 

है या फिर हम अपने मनोरंजन के 
लिए इंटरनेट यूज करते रहते हैं। 
शॉपिंग से लेकर बिल भरने तक 
बैंक से जुड़े भी कई काम करने में 
हम ऑनलाइन मोबाइल, लैपटाॅप 
या अन्य डिवाइस का प्रयोग करते 
हैं। कई बार जालसाज आपके इन 
उपकरणों को विभिन्न तरीकों से 
हैक करके आपका डाटा चुरा कर, 
ओटीपी लेकर, मुफ्त का लाभ या 
लालच भरी लिंक के माध्यम से 
साइबर क्राइम को अंजाम देते हैं। 
वंही यातायात के दौरान हेलमेट 
का प्रयोग व यातायात के नियमो 

का पालन जरूर करे। आप 
सतर्क रहें व अपने परिवार वालो 
को भी सतर्क करे। थाना प्रभारी 
सौरभ शर्मा दी गई जानकारी को 
उपस्थित महिला पुरुष उत्सुकता 
व गम्भीरता पूर्वक सुन रहे थे। व 
सभी ने पुलिस प्रशासन द्वारा किये 
जा रहे जन संवाद व साईबर क्राइम 
से बचाव व जनजागरूकता  हेतु 
महत्वपूर्ण जानकारी की सराहना 
की गई। जन संवाद के दौरान 
पुलिस टीम से एएसआई दिलीप 
कुमार कलमोदिया, प्रधान आरक्षक 
वीरेन्द्रसिंह आदि मौजूद थे।

कुकड़ेश्वर में साईबर ठगी से बचाव हेतु जनसंवाद कार्यक्रम
थाना प्रभारी ने आमजन को किया साईबर ठगी से जागरूक व यातायात नियमो के पालन हेतु किया जागरूक

नीमच 22 अप्रेल (िनप्र)। मध्य 
प्रदेश में युवा कांग्रेस के संगठन 
चुनाव की प्रकिया शुरू हो चुकी है 
, मंगलवार को कांग्रेस वकार्यालय 
नीमच में सदस्यता एवं चुनावो 
के नियमो के विषय मे  चुनाव 
के उज्जैन संभाग प्रभारी लक्ष्मण 
सिंह  सांखला ने कार्यकर्ताओ एवं 
पत्रकारों को जानकारी देते हुवे 
बताया  कि मध्य प्रदेश के युवा 
कोंग्रेस चुनाव में इस बार डिजिटल 
प्रक्रिया अपनाई जा रही है। युवाओं 
से कांग्रेस संगठन को और अधिक 
सशक्त बनाने का लक्ष्य रखा गया 
है। चुनाव में मतदाता पहचान पत्र 

की आईडी ही मान्य होगी। चुनाव में 
चुनाव प्रत्याशी को अनुसूचित जाति 
जनजाति पिछड़ा वर्ग व महिला का 
आरक्षण प्राप्त होगा , युवा कांग्रेस 
चुनाव की तैयारियां जोरों पर हैं। 
विभिन्न पदों के दावेदार 27 अप्रेल 
से 6 मई तक आवेदन फॉर्म भर 
सकता है  इसके बाद 16 मई से 
सदस्यता एवं मतदान की प्रक्रिया 
शुरू हो जाएगी । प्रत्येक कार्यकर्ता 
को मतदान के लिए पहले सदस्य 
बनना होगा सदस्य बनने के बाद 
चुनाव लड़ने व ऑनलाइन मतदान 
करने का अधिकार मिल जाएगा।

सदस्य बनने के लिए अपने 

दस्तावेज़ और फ़ोटो भी ऑनलाइन 
सबमिट करने होंगे। ऑनलाइन 
आवेदन की जांच की जाएगी। 
चुनाव में चुनाव लड़ रहे अभ्यर्थी  
या प्रत्याशी किसी भी कांग्रेस संगठन 
के नेता का फोटो अपने समाचार 
विज्ञापन या पत्रक में प्रकाशित नहीं 
करेंगे। केवल स्वयं का फोटो ही 
प्रकाशित करेंगे। चुनाव में कोई भी 
प्रत्याशी अपराधी नहीं होना चाहिए 
, क्रिमिनल केस होने पर  चुनाव 
लड़ने का अधिकार नही होगा।

जिलाध्यक्ष भानुप्रताप सिंह 
राठौड़ ने बताया कि सदस्य बनने 
के बाद एक कार्यकर्ता 6 पदों के 

लिए मतदान करेगा जिसमें जिला 
युवा कांग्रेस अध्यक्ष, महासचिव, 
विधानसभा अध्यक्ष, ब्लॉक अध्यक्ष 
,प्रदेश अध्यक्ष एवं प्रदेश सचिव 
सहित 6 पदों के लिए मतदान का 
अधिकार प्राप्त होगा।

इस अवसर पर युथ कांग्रेस के 
सदस्यता के पोस्टर का विमोचन 
किया गया। पोस्टर में ज्वाइन एमपी 
युथ कांग्रेस  ,युवा कांग्रेस के सदस्य 
बनो अभियान और युवा कांग्रेस के  
एप के बारे में विस्तार से जानकारी 
प्रदर्शित की गई है इसमें नेता बनो 
नेता चुनो, जन नेता राहुल गांधी के 
साथ चलो का संदेश भी प्रसारित 

किया गया है।  इस अवसर पर 
गांधी भवन सभागार में उपस्थित 
यूथ कांग्रेस कार्यकर्ताओं को चुनाव 
में सदस्यता अभियान नामांकन 
तिथि जिला ब्लाक प्रदेश के चुनाव 
की प्रक्रिया ऑनलाइन करवाने का 
प्रशिक्षण प्रदान किया गया।

इस अवसर पर यूथ कांग्रेस 
जिलाध्यक्ष भानुप्रताप सिंह राठौड़, 
जिला उपाध्यक्ष वैभव अहीर, 
एनएसयूआई जिलाध्यक्ष महेश 
यादव, मनु बना बांगरेड, राहुल 
जैन, धर्मेन्द्र परिहार, राहुल अहिरब, 
हबीब राही, नितेश यादव, लोकेश 
यादव आदि कार्यकर्ता उपस्थित थे।

युवा कांग्रेस चुनाव प्रक्रिया 27 अप्रैल से शुरू
चुनाव प्रभारी लक्ष्मण सिंह सांखला ने सदस्यता पोस्टर का विमोचन किया

विधानसभा कृषि समिति 
का नीमच, मंदसौर जिले के 

प्रस्तावित अध्ययन दौरा निरस्त

नई दिल्ली 22 अप्रैल 
(एजेंसी) इनकम टैक्स विभाग 
ने इंडिगो समेत तीन डोमेस्टिक 
एयरलाइन कंपनियों और उनसे 
जुड़े 15 इंटरनेशनल विमान 
लेसर्स (लीज पर विमान देने 
वाली कंपनियों) को 1,500 
करोड़ रुपए का टैक्स नोटिस 
भेजा है। आयकर विभाग ने इन 
पर आयरलैंड में बनी कागजी 
कंपनियों (शेल कंपनियों) के 
जरिए टैक्स बचाने का आरोप 
लगाया है। ये नोटिस अक्टूबर 
2024 और मार्च 2025 में भेजे 
गए थे। टैक्स में हेरफेर का यह 
मामला 2021-22 और 2022-
23 के वित्तीय वर्षों से जुड़ा है।

आयरलैंड में शेल कंपनियों 
से टैक्स में हेराफेरी का आरोप 
- दरअसल, टैक्स अधिकारियों 
का कहना है कि एयरलाइंस 
ने विमानों को किराए पर लेने 
के लिए आयरलैंड में SPV/
SPC (स्पेशल पर्पज व्हीकल) 
नाम की शेल कंपनियां बनवाई, 
जिनका असल में कोई कारोबार, 
ऑफिस या कर्मचारी नहीं है। 
इनका मकसद सिर्फ आयरलैंड-
भारत के बीच टैक्स संधि का 

फायदा उठाकर भारत में टैक्स 
चुकाने से बचना था। हालांकि 
कंपनियों ने इसे गलत बताते हुए 
कोर्ट में चुनौती देने की बात कही 
है। वहीं, आयरलैंड सरकार ने भी 
अपने लेसर्स का बचाव करते हुए 
कहा है कि उनकी कंपनियों को 
शैल बताने के आरोप गलत हैं। वे 
असली कंपनियां हैं। 

6 महीने में 19.66% 
चढ़ा इंडिगो का शेयर - इंडिगो 
का शेयर यानी, 21 अप्रैल 
को 2.38% की तेजी के साथ 
5,493.50 रुपए पर कारोबार 
कर रहा है। पिछले 5 कारोबारी 
दिनों में शेयर 6.67% का रिटर्न दे 
चुका है। पिछले 1 साल में शेयर 
47.40% तक चढ़ चुका है।

इंडिगो को मार्च में 944.20 
करोड़ का टैक्स नोटिस मिल 
चुका - इससे पहले 30 मार्च को 
इंडिगो की पेरेंट कंपनी इंटरग्लोब 
एविएशन को आयकर विभाग 
ने 944.20 करोड़ रुपए का 
पेनाल्टी ऑर्डर भेजा था। कंपनी ने 
एक्सचेंज फाइलिंग में बताया कि  
2021-22 असेसमेंट ईयर के 
लिए इनकम टैक्स एक्ट 270A 
के तहत ये पेनाल्टी लगाई गई है। 

इंडिगो सहित तीन विमान कंपनियों को 1500 करोड़ 
का नोटिस, शेल कंपनियों से टैक्स बचाने का आरोप

इसके साथ चेन्नई के संयुक्त 
आयकर आयुक्त ने कंपनी पर 
2.84 करोड़ रुपए का जुर्माना भी 
लगाया था। इंडिगो ने इनकम टैक्स 
की पेनाल्टी को बेबुनियाद बताया 
था। कंपनी ने कहा कि सेक्शन 
143(3) के तहत असेसमेंट 
ऑर्डर के खिलाफ दायर अपील 

अभी पेंडिंग है, लेकिन टैक्स 
अधिकारियों ने इसे खारिज मानकर 
जुर्माना लगा दिया। कंपनी ने आगे 
बताया कि वह इस मामले में कानूनी 
रास्ता अपनाएगी और इस ऑर्डर 
को चुनौती देगी। पेनाल्टी का रेवेन्यू, 
ऑपरेशन ऑपरेशन या बिजनेस 
पर कोई बड़ा असर नहीं पड़ा है।

RSS और शीर्ष नेतृत्व में मंथन शुरू, संगठन में भी दिखेंगे बड़े बदलाव
बीजेपी को कब मिलेगा नया अध्यक्ष ?
नई दिल्ली 22 अप्रैल (एजेंसी)। भाजपा के 

राष्ट्रीय अध्यक्ष के चुनाव को लेकर पार्टी के अंदर 
इंतजार बढ़ता जा रहा है। माना जा रहा है कि अभी 
इसमें एक पखवाड़े का समय लगेगा। भाजपा और 
आरएसएस के शीर्ष नेतृत्व के बीच नए राष्ट्रीय अध्यक्ष 
के साथ ही भाजपा संगठन में बदलावों को लेकर 
विचार-विमर्श शुरू हो गया है। इस हफ्ते आरएसएस 
के सरसंघचालक मोहन भागवत, सरकार्यवाह दत्तात्रेय 
होसबाले समेत तमाम वरिष्ठ नेता दिल्ली में होंगे। माना 
जा रहा है कि इसी दौरान शीर्ष स्तर पर विचार विमर्श 
पूरा कर लिया जाएगा। 

नए अध्यक्ष पर जल्द बनेगी बात - भाजपा के 
उच्च पदस्थ सूत्रों के अनुसार पांच-छह राज्यों में प्रदेश 
अध्यक्षों के चुनाव संपन्न होते ही भाजपा के राष्ट्रीय 
अध्यक्ष के चुनाव की प्रक्रिया औपचारिक रूप से शुरु 
हो जाएगी। उत्तर प्रदेश, कर्नाटक, झारखंड समेत कुछ 
राज्यों में अध्यक्षों का चुनाव इसी हफ्ते पूरा करने की 
योजना है। इसके साथ ही आरएसएस और भाजपा के 
बीच नए अध्यक्ष के नाम पर विचार-विमर्श भी पूरा 
कर लिया जाएगा।

भाजपा के संगठन में दिख सकते हैं बड़े 
बदलाव - नए अध्यक्ष के लिए संगठन से लेकर 
सरकार तक में अहम चेहरों विचार किया जा रहा हैं। 
अध्यक्ष पद के लिए कई उपयुक्त चेहरों के देखते हुए 
भाजपा और आरएसएस के बीच किसी एक चेहरे 
पर आसानी से सहमति की उम्मीद की जा रही है। 
नए राष्ट्रीय अध्यक्ष के साथ ही भाजपा के संगठन में 
भी बड़े पैमाने पर बदलाव देखने को मिल सकता है।

राष्ट्रीय महासचिव के पद पर भी दिख सकते 
हैं नए चेहरे - राष्ट्रीय महासचिव और सचिव के पद 
पर कई नए चेहरे देखने को मिल सकते हैं। संगठन 
में व्यापक बदलाव के लिए आरएसएस और भाजपा 
के बीच विचार-विमर्श तो काफी समय से चल रहा 
है, इस हफ्ते इसे अंतिम रूप देने की तैयारी है। सूत्रों 
के अनुसार आरएसएस ने भाजपा में संगठन मंत्रियों 
की कमी को दूर करने के लिए लंबे समय के बाद नए 
पूर्ण कालीन प्रचारक भेजने को हरी झंडी दे दी है। कई 
राज्यों में संगठन मंत्री के पद खाली है। इसे देखते हुए 
आरएसएस ने लगभग आधा दर्जन प्रचारक संगठन 
मंत्री के रूप में भेजने का फैसला किया है।


